ინფოგრაფიკი
სათაური: კანონიერი შრომითი მიგრაცია ევროპაში
ძირითადი ტექსტი: 
სამი რამ, რაც უნდა იცოდეთ საზღვარგარეთ კანონიერი დასაქმებისისათვის:
1. გადაწყვეტილების მიღებამდე უშუალოდ დამსაქმებლისგან მიიღეთ დეტალური ინფორმაცია შესასრულებელი სამუშაოსა და დასაქმების პირობების შესახებ;
2. დააზუსტეთ ინფორმაცია ხელფასის დაბეგვრის, სამედიცინო დაზღვევის, საცხოვრებლის შესახებ; 
3. წასვლამდე გქონდეთ დამსაქმებლის მიერ ხელმოწერილი სამუშაო კონტრაქტი (ან დასაქმების შეთავაზება) და მოცემულ ქვეყანაში მუშაობის ნებართვა.
გახსოვდეთ: 
· დასაქმება კანონიერია მხოლოდ იმ შემთხვევაში თუ გაქვთ შესაბამისი მუშაობის ნებართვა და სამუშაო ვიზა, რომელსაც გასცემს მოცემული ქვეყნის საელჩოს საკონსულო განყოფილება საქართველოში. 
· სოციალური ქსელების მეშვეობით გავრცელებული ინფორმაცია ძირითადად არასწორი და რისკის შემცველია.
· საზღვარგარეთ გამგზავრებამდე მოიპოვეთ ინფორმაცია იმ ორგანიზაციების შესახებ, რომლებსაც შეიძლება დაუკავშირდეთ საჭიროების შემთხვევაში.
· საზღვარგარეთ ჩასვლისთანავე დადეგით საქართველოს საელჩოს საკონსულო განყოფილებაში აღრიცხვაზე (წესი და პირობები იხ. აქ: https://geoconsul.gov.ge/HtmlPage/html/View?id=41 ) 

რა ხდება საქართველოში კანონიერი შრომითი მიგრაციის ხელშეწყობის მიმართულებით?
· დროებითი შრომითი მიგრციის სფეროში თანამშრომლობის შესახებ საქართველოს მთავრობას გაფორმებული აქვს შეთანხმებები საფრანგეთთან, გერმანიასთან, ბულგარეთსა და ისრაელთან. 
· ამჟამად მიმდინარეობს აღნიშნული შეთანხმებების იმპლემენტაციის (განხორციელების) მისამზადებელი სამუშაოები.

საფრანგეთთან გაფორმებული შეთანხმებით დადგენილი პირობები ვრცელდება საქართველოს მოქალაქეების შემდეგ კატეგორიებზე: 
· სტუდენტები (კურსდამთავრებულები), რომლებმაც განათლება მიიღეს საფრანგეთის საგანმანათლებლო დაწესებულებაში, ან საფრანგეთის  საგანმანათლებლო დაწესებულების პარტნიორ საქართველოს საგანმანათლებლო დაწესებულებაში;
· პროფესიონალები (შეთანხმებით განსაზღვრული 50 პროფესიის მიხედვით); 
· ახალგაზრდა სპეციალისტები.  
შეთანხმებით განსაზღვრულია ცალკეული კატეგორიისადმი კუთვნილების კრიტერიუმები, დასაქმების პროცედურები, შეღავათები და პრივილეგიები. 
საქართველოსა და გერმანიას შორის დადებული შეთანხმების მიზანია გერმანიის ფედერაციულ რესპუბლიკაში სოფლის მეურნეობაში სეზონურ სამუშაოზე ქართული სამუშაო ძალის დასაქმების ხელშეწყობა, რაც გულისხმობს შემდეგ შეღავათებს: ა) დასაქმებისათვის არ არის აუცილებელი გერმანელი დამსაქმებლის მიერ სახელმწიფოსგან სპეციალური ნებათვის აღება; ბ) დასაქმება ხდება 3 თვემდე ვადით დამსაქმებლის სამუშაო შეთავაზების საფუძველზე, სამუშაო ვიზის აღების გარეშე. 
ბულგარეთთან დადებული შეთანხმება ითვალისწინებს ორმხრივ თანამშრომლობას შრომითი მიგრაციის სფეროში. ამჟამად მიმდინარეობს პროცედურების დაზუსტება.
ისრაელთან დადებული შეთახმების საფუძველზე განისაზღვრება კონკრეტული სექტორები, სადაც ისრაელის მხრიდან ნებადართულია საქართველოს მოქალაქეების დროებითი დასაქმება. საწყის ეტაპზე ეს სექტორია ხანგრძლივი მოვლის საჭიროების მქონე პაციენტებისათვის განკუთვნილ სამკურნალო დაწესებულებებში დამხმარე მუშაკების (ექთნის დამხმარის) დროებითი (1 წლამდე ვადით) დასაქმება.

COVID-19 პანდემიამ გარკვეულწილად შეაფერხა კონკრეტული აქტივობების დაწყება დროებითი შრომითი მიგრაციის სფეროში, თუმცა გრძელდება ურთიერთობა თანამშრომლობის პროცედურების დაზუსტებასთან დაკავშირებით. 
საქართველოს მოსახლეობა დეტალურად იქნება ინფორმირებული შეთანხმებების ფარგლებში დასაქმების დაწყებისა და პროცედურების შესახებ.
როგორც წესი, კანონიერი დასაქმება გამორიცხავს შრომითი მიგრანტების  დისკრიმინაციის, ექსპლუატაციისა და შრომითი უფლებები დარღვევის შემთხვევებს.  კანონიერი საფუძვლებით დასაქმების შემთხვევაში შრომითი მიგრანტები სარგებლობენ იმავე უფლებებით და გარანტიებით, რაც აქვთ მიმღები ქვეყნის მოქალაქეებს.

დეტალური ინფორმაციის მისაღებად მოგვწერეთ IOM Georgia მესინჯერში. ჩვენი კონსულტანტები მოგაწვდიან სანდო ინფორმაციას და შესაბამის რჩევებს საზღვარგარეთ კანონიერი დასაქმების შესაძლებლობების შესახებ. 


